
శృంగారనైషధము











		
మధురాక్షరము లైనమామాటలు వినంగ

        నమృతాంధసులు యోగ్యు లనుపమాంగి!



	 







	తే.	
భారతీదేవి ముంజేతిపలుకుఁజిలుక

సమదగజయాన! సబ్రహ్మచారి మాకు

వేదశాస్త్రపురాణాదివిద్య లెల్లఁ

దరుణి! నీయాన ఘంటాపథంబు మాకు.

	వ.	
ఒక్కనాఁడు విధాత వినోదార్థంబు వాహ్యాళి వెడలి వచ్చునప్పుడు మాకులస్వాము లైనయతనిరథ్యంబులు శ్రమంబునన్ డీలుపడి యున్నం జూచి యేను విమానదండంబు కంఠంబున ధరియించి విరించిచేతం బారితోషికంబు వడసితి. నేను దివ్యతిర్యగ్జాతిని. మముబోంట్లు పాశాదికంబులం గట్టుపడుదురె గుణపాశంబులం గాక! భూలోకంబున రాజబృందారకులు కొందఱు గలరు, వారితోఁ జెలికారంబు వాటించి యుండుదు, విశేషించి యందు నిషధదేశాధీశ్వరుం డగునలుం డను రాజుమీఁద మిగులం బక్షపాతంబు గలిగి యుందు.

	తే.	
కనకశైలంబు డిగ్గి యాకాశసింధు

సలిలములఁ దోగి మిగులంగఁ జల్లనైన

చారుహాటకమయగరుచ్చామరముల

వీతు నతనికి వైశాఖవేళలందు.

	మ.	
రణకండూభరదుస్సహం బయినయా రాజస్యదేవేంద్రద

క్షిణబాహాగ్రమున జనించినమహాకీర్తిప్రవాహంబు గా

రణసంక్రాంతగుణానుషంగముననో ప్రస్ఫీతదిఙ్మత్తవా

రణగండస్థలకుంభకూలములతో రాయుం దివారాత్రముల్?

		 ఈ పేజీలో చివరి మార్పు 15 సెప్టెంబరు 2020న 03:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

